ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
ապրիլի 2019 թվականի N     -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման (այսուհետ` Որոշում) մեջ կատարել հետևյալ լրացումներն ու փոփոխությունները. 
1) Որոշման N2 հավելվածի 3-րդ կետը լրացնել հետևյալ բովանդակությամբ 15.3 ենթակետով.
«15.3) գյուղատնտեսական սեզոնային ժամանակավոր աշխատանք կատարող անձ                                                    Ս96               18».
2) Որոշման N 3 
ա. հավելվածի 13-րդ կետը լրացնել հետևյալ բովանդակությամբ 15.3 ենթակետով.
«15.3) գյուղատնտեսական սեզոնային ժամանակավոր աշխատանք կատարող անձ                                                    Ս96               
պահանջվող փաստաթուղթը` տեղեկանք գործատուից` աշխատանքի վարձատրությանն ուղղված միջոցների մասին և սեզոնային աշխատանքային պայմանագրի պատճենը.».
բ. հավելվածի 14-րդ կետի 6.1 ենթակետը շարադրել հետևյալ խմբագրությամբ.
«6.1) «խնամքին երեխա ունեցող կին» և «գյուղատնտեսական սեզոնային ժամանակավոր աշխատանք կատարող անձ» սոցիալական խմբերը միմյանց կամ այլ սոցիալական խմբերի հետ չեն ամրագրվում.».
գ. հավելվածի 14-րդ կետը լրացնել հետևյալ բովանդակությամբ 6.3  ենթակետով.
«6.3) գյուղատնտեսական սեզոնային ժամանակավոր աշխատանք կատարող անձ է համարվում այն անձը, որը կատարում է Հայաստանի Հանրապետության կառավարության 2005 թվականի օգոստոսի 25-ի N 1480-Ն որոշման հավելվածի 8-րդ կետով սահմանված գյուղատնտեսական աշխատանքներից որևէ մեկը և այդ մասին, համաձայն Աշխատանքային օրենսգրքի 100-րդ հոդվածի, գործատուի հետ կնքել է սեզոնային աշխատանքային պայմանագիր.».
դ. հավելվածի 31-րդ կետը շարադրել հետևյալ խմբագրությամբ.
[bookmark: _GoBack]«31.) « Ընտանիքի ամբողջական եկամտի հաշվարկի մեջ չեն մտնում.
1) «Զբաղվածության մասին» Հայաստանի Հանրապետության օրենքի 21-րդ հոդվածի 2-րդ մասի 4-րդ կետով և 23-րդ հոդվածի 1-ին մասի 7-րդ կետով սահմանված իրավունքների իրականացման շրջանակներում վճարվող աշխատանքի վարձատրությանն ուղղված միջոցները.
2)  հակառակորդի հետ անմիջական շփման պայմաններում մարտական հերթապահություն կատարող շարքային և կրտսեր ենթասպայական կազմերի պայմանագրային զինծառայողների դրամական ապահովությանն ուղղված միջոցները` զորամասի հրամանատարի կողմից տրված տեղեկանքի հիման վրա.
3) գյուղատնտեսական սեզոնային ժամանակավոր աշխատանք կատարող անձանց վճարվող աշխատանքի վարձատրությանն ուղղված միջոցները` գործատուի կողմից տրված տեղեկանքի և սեզոնային աշխատանքային պայմանագրի պատճենի հիման վրա:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Միջոցառման իրակացման անհրաժեշտությունը և նպատակը

Նախագծի մշակումը պայմանավորված է ՀՀ կառավարության 2018 թվականի փետրվարի 15-ի նիստի N ԱՔ/35 N 7 արձանագրության 4-րդ և ՀՀ վարչապետի փետրվարի 19-ի N 02/04.2/7794-2019 հանձնարարականի 4-րդ կետերի կատարումն ապահովելու անհրաժեշտությամբ: Մասնավորապես ՀՀ աշխատանքի և սոցիալական հարցերի նախարարին հանձնարարվել է՝ հաշվի առնելով գյուղատնտեսական սեզոնային աշխատանքի առաջիկա ժամանակաշրջանի սկիզբը, ՀՀ տնտեսական զարգացման և ներդրումների նախարարության, ՀՀ գյուղատնտեսության նախարարության և շահագրգիռ այլ մարմինների հետ համատեղ մշակել գործուն մեխանիզմ սեզոնային ժամանակավոր աշխատանքի ընդունվելու պարագայում ընտանեկան կամ սոցիալական նպաստից քաղաքացիներին չզրկելու ուղղությամբ։ Անհրաժեշտության դեպքում ՀՀ վարչապետի աշխատակազմ ներկայացնել օրենսդրական կարգավորման առաջարկություն։

1.1. կարգավորման հարաբերությունների ներկա վիճակը և առկա խնդիրները

Կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման  (այսուհետ` Որոշում) N 2 հավելվածով հաստատված է ընտանիքների անապահովության գնահատման կարգը, համաձայն որի ընտանիքների անապահովության աստիճանի գնահատման համար օգտագործվում են մի շարք բնութագրիչներ: 
Որոշման N 3 հավելվածով հաստատված է ընտանիքների անապահովության գնահատման համակարգում հաշվառվելու (փաստագրվելու) կարգը:
Չնայած այն հանգամանքին, որ Որոշմամբ, հաշվի առնելով գյուղատնտեսական աշխատանքների սեզոնային բնույթը, արդեն իսկ առկա են ընտանիքների անապահովության գնահատման համակարգում հաշվառվող ընտանիքների անասնապահությունից և հողօգտագործումից ստացվող եկամտի հաշվարկման մի շարք առանձնահատկություններ` այնուհանդերձ գյուղատնտեսական սեզոյանին աշխատանք կատարող անձանց (ընտանիքների) այդ աշխատանքի պատճառով ընտանեկան կամ սոցիալական նպաստից չզրկելու հիմքերը կարիք ունեն վերանայման:

1.2. Առկա խնդիրների առաջարկվող լուծումները
Հաշվի առնելով վերը նշվածը՝ առաջարկվում է համապատասխան լրացումներ և փոփոխություններ կատարել Որոշման մեջ, համաձայն որոնց ընտանիքների անապահովության աստիճանի գնահատման համար օգտագործվող բնութագրիչները կլրացվեն նոր «գյուղատնտեսական սեզոնային ժամանակավոր աշխատանք կատարող անձ» սոցիալական խմբով և կսահմանվեն դրա կիրառման առանձնահատկությունները։
 
2. Կարգավորման առարկան

Նախագծով, առկա իրավակարգավորումներին զուգահեռ, ներդրվում է նաև նոր մեխանիզմ` գյուղատնտեսական սեզոնային ժամանակավոր աշխատանք կատարող անձանց ընտանիքներին այդ աշխատանքի պատճառով ընտանեկան կամ սոցիալական նպաստից չզրկելու վերաբերյալ: 

3. Միջոցառման իրականացումից ակնկալվող արդյունքը

Նախագիծն ընդունվելու դեպքում գյուղատնտեսական սեզոնային ժամանակավոր աշխատանք իրականացնող անձանց ընտանիքները  այդ աշխատանքը կատարելու պատճառով չեն զրկվի սոցիալական աջակցության պետական ծրագրերից օգտվելու հնարավորությունից:     






ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ

--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացումներ և փոփոխություններ կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

 


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 
  
ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացումներ և փոփոխություններ կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 19.04.2019թ. N         01/8446-19
	Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ընտանիքների անապահովության աստիճանի գնահատման համար օգտագործվող բնութագրիչներում լրացնել նոր «սեզոնային ժամանակավոր աշխատանքի ընդունված անձ» սոցիալական խումբը, որի արդյունքում գյուղատնտեսական սեզոյանին աշխատանք կատարող անձանց ընտանիքներին կընձեռնվի հնարավորություն սոցիալական աջակցության պետական ծրագրերից օգտվելու համար:
Այս կապակցությամբ գտնում ենք, որ Նախագծի ընդհանուր կարգավորումից, ինչպես նաև Նախագծին կից ներկայացված հիմնավորումից պարզ չի, թե ինչ սկզբունքով են ընդլայվել միայն գյուղատնտեսական սեզոնային աշխատանք կատարող անձանց ընտանեկան կամ սոցիալական նպաստից չզրկելու արտոնությունները՝ հաշվի առնելով այն հանգամանքը, որ ՀՀ կառավարության 2005 թվականի օգոստոսի 25-ի N 1480-Ն որոշմամբ հաստատված սեզոնային աշխատանքների ցանկում ներառված են  նաև սեզոնային աշխատանքների այլ տեսակներ (օր.՝ անտառային տնտեսության և ծառայությունների մատուցման աշխատանքներ` տնկիների տնկում, անտառի վերականգնում, անտառամթերքների հավաքում,  ձկնորսական և լճային կենդանիների որսի աշխատանքներ և դրանց հետ կապված` ձկների և լճային կենդանիների որսի այլ արտադրանքների մշակման աշխատանքներ և այլն), որոնց պարագայում վերոնշյալ արտոնությունները կիրառելի չեն լինելու:
Վերոգրյալի հիման վրա գտնում ենք, որ Նախագիծը լրացուցիչ հիմնավորման կարիք ունի՝ ելնելով դրանում նախատեսված կարգավորումների հստակեցման և միատեսակ մոտեցման դրսևորման անհրաժեշտությունից: Այս առումով նախագծի հիմնավորման մեջ անհրաժեշտ է նախատեսել համապատասխան դրույթներ:
	Ընդունվել է մասամբ, քանի որ  ՀՀ կառավարության 2018 թվականի փետրվարի 15-ի նիստի N ԱՔ/35 N 7 արձանագրության 4-րդ և ՀՀ վարչապետի փետրվարի 19-ի N 02/04.2/7794-2019 հանձնարարականի 4-րդ կետերով տրված հանձնարարականները վերաբերում են  գյուղատնտեսական սեզոնային աշխատանքին:
	Նախագիծը և հիմնավորումը լրամշակվել են: Նաև Նախագծի 1-ին կետի 2-րդ ենթակետը լրացվել է «դ» պարբերությամբ: 

	ՀՀ ֆինանսների նախարարություն 05.04.2019թ. N        01/8-3/4639-19
	Նախագծի վերաբերյալ առաջարկ չունենք:
Միաժամանակ, ցանկանում ենք կրկին անգամ անդրադառնալ աշխատունակ (առողջ) և ոչ կենսաթոշակի տարիքի անձանց ընտանեկան նպաստի շրջանակում թողնելու և 2019 թվականից սկսած այդ անձանց նպաստառուների ցուցակում չընդգրկելու նպատակահարմարությունը՝ անկախ սոցիալական վիճակից:
Մեր գնահատմամբ աշխատունակ (առողջ) և ոչ կենսաթոշակի տարքի անձանց ընտանեկան նպաստ տրամադրելը չի նպաստում (հակասում է) կառավարության հայտարարած աղքատության և գործազրկության կրճատման թիրախին, ստեղծում է պարարտ հող կոռուպցիայի համար, խրախուսում է աշխատունակ, մասնագիտական կարողություններ ունեցող անձանց անգործությունը: 
Առաջարկվող վերանայման արդյունքում նպաստի հատկացումը կդարձվի ավելի հասցեական, ի ցույց կդրվի աշխատանքը խրախուսելու պետության քաղաքականությունը: 
Պետության ուղերձը կլինի՝ աշխատունակ մարդը պետք է ջանք գործադրի աշխատելով անընդհատ բարելավել իր կյանքի որակը, այլ ոչ թե՝ աղքատությունը համարելով «դատավճիռ» կարեկցանք առաջացնի ինքն իր նկատմամբ, համակերպվի նպաստ ստանալով գոյատեվելու հետ, իսկ առանձին դեպքերում ջանք գործադրի որպեսզի մնա այդ կարգավիճակում:
ՀՀ փոխվարչապետի 15.11.2018թ. N 05/05.9/38888-18 հանձնարարականի 1-ին կետի համաձայն ՀՀ աշխատանքի և սոցիալական հարցերի նախարարությունը բարձրաձայնված խնդիրների վերաբերյալ պետք է ներկայացնի առաջարկ:
Ելնելով վերոգրյալից առաջարկում ենք նախաձեռնված փոփոխությունը դիտարկել նաև նշվածի համատեքստում:
	Ընդունվել է ի գիտություն:
	

	ՀՀ տնտեսական  զարգացման և ներդրումների նախարարություն21.03.2019թ. N         01/09.2.2/2137-19
	առարկություններ և առաջարկություններ չունի։
	Ընդունվել է ի գիտություն:
	

	ՀՀ գյուղատնտեսության նախարարություն
15.03.2019թ. N         ԳԳ/ԳՂ-1/1211-19
	առարկություններ և առաջարկություններ չկան:
	Ընդունվել է ի գիտություն:
	

	ՀՀ տարածքային կառավարման և զարգացման նախարարություն20.03.2019թ. N        01/17․2/2254-19
	առաջարկություններ ու դիտողություններ չունի:
	Ընդունվել է ի գիտություն:
	

	ՀՀ մարդու իրավունքների պաշտպան 18.03.2019թ. N         01/13.6/1143-19
	նկատառումներ չկան:

	Ընդունվել է ի գիտություն:
	



